
 2-usul. Elektr poyezd yuk poyezdiga yetib olguncha x soat, yuk poyezdi esa 

undan 3 soat oldin yo‘lga chiqqan, ya’ni x+3 soat yo‘l yurgan. (x+3)·50=x·80 

50x+150=80x 80x-50x=150 30x=150 x=150:30 x=5 10 Javob: elektr poyezd yuk 

poyezdiga 5 soatdan so‘ng yetib oladi. ni aniqlashga yordam beradi. 

2-masala. Daraхt shохida 10 ta chumchuq qo‘nib turgan edi, оvchi оtgan o‘q 

uchtasiga tеgdi. Nеchta chumchuq qоldi? (7 ta dеgan javоb qоniqarli emas) 

 3-masala.O‘qituvchi bir varaq qоg‘оzga bir nеchta aylana chizib, ikki o‘quvchiga 

ko‘rsatdi. O‘quvchilardan biri “5 ta aylana” dеdi, bоshqa biri “6 ta aylana” dеdi. 

O‘qituvchi har ikkisining javоbini ham to‘g‘ri dеb tоpdi. Qanday qilib? 

4-masala (dunyo bo‘yicha o‘rtacha 73%, Singapur 95%, Rossiya 14%). Olimjon 

nonning 1/2 qismini, Zeboxon esa 1/4 qismini yedi. Bolalar hammasi bo‘lib nonning 

qanday qismini yeyishgan?  

  Xulosa qilib shuni aytish kerakki, boshlang‘ich sinf o‘quvchilarining fikrlash 

faoliyatini va mantiqiy tafakkurini rivojlantirish ularning akademik va kognitiv 

rivojlanishi uchun juda muhimdir. TIMSS va PISA kabi xalqaro baholash dasturlari turli 

mamlakatlardagi o‘quvchilar ushbu ko‘nikmalarni qanday rivojlantirishi haqida 

qimmatli tushunchalarni taqdim etadi va yosh o‘quvchilarda mantiqiy fikrlashni 

rivojlantirish bo‘yicha ilg‘or tajribalarni ta’kidlaydi. O‘quv dasturlarini ishlab chiqish, 

o‘qituvchilar malakasini oshirish, faol ta’lim va baholash usullariga e’tibor qaratish 

orqali o‘qituvchilar boshlang‘ich sinf o‘quvchilarining fikrlash faoliyatini va mantiqiy 

fikrlash qobiliyatlarini rivojlantirishga yordam berishlari mumkin, bu ularning 

akademik faoliyati davomida va undan keyingi davrda ham yaxshi xizmat qiladi. 

Foydalanilgan adabiyotlar ro‘yxati: 

1. O‘zbekiston Respublikasi Prezidentining 2019-yil 29-apreldagi PF-5712-son 

Farmoni. “O‘zbekiston Respublikasi Xalq ta’limi tizimini 2030-yilgacha rivojlantirish 

     2.  Abdullaeva B.S. Matematikadan masalalar yechish usullari. –  Toshkent: Fan          

va texnologiya, 2019. 

     3. Eshpo‘latov Sh. Matematik krossvordlar va rebuslar to‘plami. – Jizzax, 2022. 

4. Karimova O. Ta’limda sifat nazorati metodikasi. – Toshkent, 2020. 

5. Radjiev A.B., Ismailov A.A., Narziev J.R., Axmedov X.P., Tog‘aeva G.O. O‘quvchilar 

Annotatsiya. Ushbu maqolada boshlang‘ich sinf savod o‘rgatish darslarining 

samarali tashkil qilinishi va bu bu darslar orqali o‘quvchilarda kreativ fikrlashni 

o‘stirsh, ularning nutqini boyitish asosiy masala sifatida ko‘rsatib berilgan.   

Kalit so‘zlar : integrativ yondashuv, Harakatlar strategiyasi, kitobxonlik, 

elementar o‘qish va yozish, nutq, tafakkur, logoped, bog‘lanishli nutq, adaby nutq, 

adabiy me’yor. 

Jahon ta’lim muassasalarida ona tili va adabiyot fanlarini o‘qitish metodikasini 

integrativ yondashuvlar asosida takomillashtirishning kognitiv mexanizmlari ta’lim 

tizimiga tatbiq etilgan. Jahon ta’lim va ilmiy tadqiqot muassasalarida maktab ta’limi 

mazmunini har o‘n yillikda takomillashtirish, o‘quvchilar tomonidan boshlang‘ich 

ta’lim ma’lumotining samarali o‘zllashtirilganini ta’minlashning me’yoriy asoslarini 

rivojlantirish, kichik maktab yoshidagi o‘quvchilarning ta’limga bo‘lgan qiziqish va 

ishtiyoqlarini rivojlantirishga alohida e’tibor qaratilmoqda. Shu bilan birga, 

o‘quvchilarning kitobxonlik tajribasi hamda axborotlardan maqsadli foydalanish 

malakalarini rivojlantirish, boshlang‘ich sinf o‘quvchilariga ta’lim-tarbiya berishda 

badiiy-irodaviy, hissiy-estetikimkoniyatlarni kengaytrish bo‘yicha ilmiy tadqiqotlarga 

alohida e’tibor berilmoqda. 

“O‘zbekiston Respublikasini yanada rivojlantirish bo‘yicha Harakatlar 

strategiyasi” da “umumiy o‘rta ta’lim sifatini tubdan oshirish, yosh avlodning ijodiy va 

intellektual salohiyatini qo‘llab-quvvatlash va ro‘yobga chiqarish hamda ruhan va 

aqlan rivojlangan, mustaqil fikrlaydigan, Vatanga sodiq, qat’iy hayotiy nuqtayi nazarga 

ega yoshlarni tarbiyalash” kabi yo‘nalishlar ustuvor vazifalar sifatida belgilab berildi. 

Bu esa ta’limning dastlabki bosqichlaridan o‘qitish metodikasini takomllashtirishni 

ham taqozo etadi. 

Maktabda o‘qitish elementar o‘qish va yozishga o‘rgatishdan boshlanadi. “Alifbe” 

ga asoslangan holda qisqa vaqt ichida o‘quvchilar o‘qish va yozishga o‘rgatiladi, ya’ni 

o‘qish va yozish ko‘nikmasini egallaydilar. Savod o‘rgatish davrida o‘qish va yozish 

harakatini maqsadga muvofiq tarzda bajara olish o‘qish va yozish ko‘nikmasi 

hisoblanadi. Bu ko‘nikma bilimni talab qiladi, chunki har qanday ko‘nikma bilim bilan 

chambarchas bog‘liq.  

O‘qish va yozish nutqqa oid malaka hisoblanib, u kishi nutq faolyatining turidir. 

O‘qish faoliyati ham, yozish faoliyat ham nutq faoliyatining boshqa turlari bilan, ya’ni 

og‘zaki hikoya qilish, o‘zgalar nutqini tinglash orqali tushunish, ichki nutq bilan uzviy 

bog‘liq holda shakllanib boradi. Maktabda o‘qitishning muvaffaqiyati savod 

o‘rgatishning qanday tashkil etilganligiga bog‘liq. 

Boshlang‘ich ta’limning asosiy vazifalaridan biri o‘quvchilar nutqini o‘stirishdir. 

Nutq o‘stirish uch yo‘nalishda : 

- So‘z ustida ishlash; 

- So‘z birikmasi va gap ustida ishlash; 

- Bog‘lanishli nutq ustida ishlash 

orqali amalga oshirilishi metodik adabiyotlarda qayd etilgan. 

 Savod o‘rgatish darslarida ham yuqoridagi uch yo‘nalish bo‘yich ishlar olib 

boriladi.  Ona tilidan olib boriladigan ishlar, shuningdek, savod o‘rgatish ham 

o‘quvchilar nutqi va tafakkurini o‘stirish bilan bog‘liq holda uyushtiriladi. Savod 

o‘rgatish davridagi ishlarning miqyosi keng bo‘lib, ekskursiyalar, bolalarning 

kuzatishlari, predmet darslar, rasm yuzasidan suhbat va shu kabilar bilan bog‘lanadi. 



448  

Bu davrda ham o‘quvchilar nutqini yanada o‘stirishning vazifalari quyidagilardan 

iborat bo‘ladi : 

1) o‘quvchilar nutqidagi kamchiliklarni to‘g‘rilash; 

2) ularning tasavvur va tushuncha doirasini kengaytirish bilan bog‘liq holda 

lug‘atini boyitish; 

3) o‘quvchilar nutqidagi ayrim so‘zlarning ma’nosiga aniqlik kiritsh; 

4) gap va uch-to‘rt gapli kichik “hikoyacha” (bog‘lanishli nutq) ni og‘zaki to‘g‘ri 

tuzish ko‘nikmasini o‘stirish. 

Bolalar ushbu davrda, birinchidan, ish qurollari, tabiatdagi narsalar, kiyim-kechak 

kabi predmetlar bilan tanishish yordamida so‘zni ongli ishlatishga; ikkinchidan, turli 

sodda yig‘iq gap ( O‘quvchilar yozyaptilar), sodda yoyiq gap ( Ali maktabga bordi), 

uyushiq bo‘lakli gap ( Salim yugurdi va g‘olib bo‘ldi) tuzadilar. Bu mashqlar amaliy-

mashqlar yordamida egallaydilar.  

Bolalarning nutq o‘stirishi uchun asosiy manba ularning shaxsiy tajribalari, 

kishilar hayoti va tabiatni kuzatishlari hisoblanadi. Qiziqarli suhbat uchun narsalar, uy-

ro‘zg‘or buyumlari, o‘simliklar, hayvonlar kabilar muhim mavzular sifatida xizmat 

qiladi. Suhbat jarayonida bolalarda hosil qilingan tasavvur asosida aniq tushunchalar 

shakllanadi.  

Savod o‘rgatish davrida nutq o‘stirishga oid ish turlariga tevarak-atrofdagi jonli 

predmetlarning nomini, ularning belgilarni aytish, predmetlarni ma’lum belgilari 

asosida guruhlash kabi mashqlar kiradi. Masalan, o‘qituvchining topshirig‘iga muvofiq, 

ma’lum bir mavzuda ( qish, mevali bog‘, sinf, maktab haqida) ikki so‘zdan iborat gap 

tuzadilar; keyinroq esa shunday yig‘iq gaplar tuzib, uni savollar yordamida yoyiq 

gaplarga aylantiradlar. Ular o‘rgangan harflaridan so‘zlar va kichik gaplar tuzib 

yozadlar.  

O‘quvchilar o‘qish darslarida berilgan rasmga qarab kichik hikoyacha tuzadilar, 

o‘qituvchining savoliga to‘liq javob berishni o‘rganadilar. Alifbedagi rangli chiroyli 

rasmlar tevarak-atrofdagi hodisa va predmetlar, hayvonlar va o‘simliklarning nomini 

idrok etishga, bilib olishga yordam beradi.  

Savod o‘rgatish davri o‘quvchilarning talaffuzini yaxshilash uchun ham asosiy 

jarayon bo‘lib, negaki ko‘pgina bolalar talaffuzida kamchiliklar bo‘ladi : bir tovush 

o‘rniga boshqasini ( sh o‘rniga s, r o‘rniga y yoki l ) talaffuz qiladilar, tovushlar o‘rnini 

almashtirib qo‘yadilar va hokazo. Bunday kamchiliklarni bartaraf etish uchun 

logopedlar maxsus mashqlardan foydalangan holda ish yuritadilar.  O‘qituvchi ham har 

bir darsda va darsdan tashqari vaqtlarda o‘quvchilar talaffuzini kuzatib borishi, 

kamchiliklarni aytib, to‘g‘ri talaffuz namunasini ko‘rsatishi lozim.  

Savod o‘rgatsh davridagi har bir dars jarayonida nutq o‘stirish ishiga alohida 

e’tibor qaratish lozim. Shundagina o‘quvchilarda adabiy nutq (shevalar ta’sirsiz, adabiy 

me’yor asosidagi nutq) ko‘nikmalar shakllanadi va malakaga aylanib boradi.  

Annotatsiya: Ushbu tezisda ta’lim samaradorligini oshirishda o‘qituvchining 

pedagogik qobiliyatining ahamiyati, pedagogik mahoratning asosiy jihatlari hamda 

zamonaviy ta’lim jarayonida o‘qituvchiga qo‘yiladigan talablar yoritilgan. Shuningdek, 

o‘qituvchining kommunikativ, tashkilotchilik va ijodiy qobiliyatlarini rivojlantirish 

orqali o‘quvchilarning bilim olish faoliyatini samarali tashkil etish masalalari tahlil 

qilingan. 

Kalit so‘zlar: pedagogik qobiliyat, ta’lim samaradorligi, pedagogik mahorat, 

kommunikativ qobiliyat, ijodkorlik, motivatsiya, o‘qituvchi, zamonaviy ta’lim, interfaol 

metodlar. 

Annotation: in this article, the importance of a teacher’s pedagogical abilities in 

improving educational effectiveness is discussed. It highlights the main aspects of 

pedagogical skills and the requirements for teachers in modern education. The paper 

also analyzes the role of communicative, organizational, and creative abilities in 

effectively organizing students’ learning activities. 

Keywords: pedagogical ability, educational effectiveness, pedagogical skills, 

communication skills, creativity, motivation, teacher, modern education, interactive 

methods. 

Аннотация: в данной статье рассматривается значение педагогических 

способностей учителя в повышении эффективности образования. Освещаются 

основные аспекты педагогического мастерства и современные требования к 

личности учителя. Также анализируются коммуникативные, организаторские и 

творческие способности педагога в организации эффективного учебного 

процесса. 

Ключевые слова: педагогические способности, эффективность 

образования, педагогическое мастерство, коммуникативные способности, 

творчество, мотивация, учитель, современное образование, интерактивные 

методы. 

Bugungi kunda ta’lim tizimida amalga oshirilayotgan islohotlar o‘qituvchidan 

yuqori darajadagi bilim, malaka va pedagogik qobiliyatni talab qilmoqda. Ta’lim 

samaradorligi ko‘p jihatdan o‘qituvchining darsni tashkil etish mahorati, o‘quvchilar 


